Kæru gestir, frummælendur, nemendur og samstarfsfólk

Velkomin til þessa mikilvæga málþings og velkomin hingað að Hvanneyri.

Ég vil sérstaklega bjóða velkominn prófessor Ruth Haug frá Norska umhverfis og lífvísindaháskólanum sem þáði boð okkar um að vera þátttakandi í málþinginu hér í dag. Dear Ruth we are very happy to have you with us here today, to take part in this symposium that we might call in english something like:The Earth under pressure - new global conflicts.

Does Iceland have responsibilities in the developing countries?

Dear Ruth: Welcome to “thank god” snowy Iceland

The language of the symposium will be a mixture of Icelandic and English but there will of course be help with translations if needed. 

Yfirskrift málþingsins er: Átakalínur í framtíðinni - geta Íslendingar komið að liði í baráttunni gegn matvælaskorti, þurrkum og loftslagsbreytingum? 


Málþingið er liður í háskólafundaröð sem íslensk stjórnvöld efna til nú í vetur í samvinnu við háskóla landsins og ber fundaröðin yfirskriftina Ísland á alþjóðavettvangi – erindi og ávinningur. Markmið fundanna er að hvetja til aukinnar upplýstrar umræðu um alþjóðamál á Íslandi og lögð áhersla á stöðu og hlutverk Íslands á alþjóðavettvangi. Þá er einnig markmiðið að fjalla um þátttöku Íslands í alþjóðastarfi og einstök verkefni ekki síst framboð Íslands til öryggisráðs Sameinuðu þjóðanna.
Háskólarnir nálgast þetta viðfangsefni á mismunandi hátt á málþingum þessum en við hjá Landbúnaðarháskóla Íslands ákváðum að skoða þessi mál út frá þremur stórum átakalínum sem greinanlegar eru í nútíð og framtíð okkar jarðarbúa þ.e. í fyrsta lagi loftslagsbreytingar; öðru lagi aðgengi að matvælum og í þriðja lagi baráttan um vatn og gegn þurrkum og landeyðingu. Undirliggjandi þema málþingsins er síðan auðvitað hvað getum við Íslendingar lagt af mörkum? 

Á málþinginu hér í dag mun Árni Páll Árnason alþingismaður og varaformaður utanríkismálnefndar flytja okkur ávarp, prófessor Ruth Haug mun fjalla um umhverfisógnir í vanþróuðum ríkjum og hvað Íslendingar geti lagt af mörkum til úrbóta. Þá mun Áslaug Helgadóttir, prófessor við LbhÍ, ræða um framboð á mat og hvort framundan séu breytingar á því sviði. og Ingibjörg Svala Jónsdóttir, prófessor við LbhÍ, mun meðal annars segir frá starfi Landgræðsluskóla Sameinuðu þjóðanna sem fóstraður er hér innan okkar vébanda.
· Þess má að lokum geta að málþinginu er netvarpað beint og vil ég því sérstaklega bjóða þá velkomna til fundar sem sitja þarna úti og fylgjast með. 

· Að þessu sögðu vil ég biðja prófessor Ólaf Arnalds deildarforseta umhverfisdeildar að taka við stjórninni.

